
GOUVENE CUOMO ANONSE $11,2 MILYON DOLA NAN SIBVANSYON POU 2 LOPITAL AK MEZON
RETRET CAPITAL REGION

Jodi a, Gouvéné Andrew M. Cuomo te anonse $11,2 milyon dola nan sibvansyon pou yon lopital ak yon
mezon retret ki nan Capital Region, yon fason pou kontinye efo pou fé chanjman nan sistem swen sante
a pou amelyore swen malad yo, pou diminye depans yo, epitou pou asire tout Nouyoke yo jwenn bon
kalite tretman.

Sibvansyon yo disponib nan Health Care Efficiency and Affordability Law Eta New York (HEAL NY).
Toupatou nan eta a, $301,1 milyon dola nan sibvansyon HEAL NY pral ede 40 lopital ak mezon retrét ki
nan eta a pou yo amelyore premye swen ak swen ki baze nan kominote, pou elimine kapasite kabann
anplis, epitou pou redui twop depandans sou swen malad yo nan lopital ak nan mezon retret yo.

Gouvene Cuomo di konsa, “Kom yon rezilta travay di Ekip Restriktirasyon Medicaid (Medicaid Redesign
Team) ak aksyon nou yo pou fé chanjman nan sistém swen sante a, nou deja pran mezi enpotan pou
diminye depans yo, epitou pou amelyore swen an pou malad yo. Sibvansyon sa yo pou sant swen sante
ki nan Capital Region pral ede sant swen sante yo bay pi bon kalite swen nan yon mannye ki efikas ak
rantab pou tout Nouyoke yo ka jwenn pi bon swen posib le li nesesé.”

Yo bay sibvansyon yo nan Depatman Sante (DOH) Eta New York ak Dormitory Authority of the State of
New York (DASNY), epitou sibvansyon sa yo reprezante yon pati nan préske $3 milya dola nan finansman
ki envesti nan sistéem swen sante a nan 20 faz HEAL NY apa sou sét (7) dénye ane yo.

Sibvansyon yo anonse jodi a pral ede aplike rekobmandasyon Ekip Restriktirasyon Medicaid Gouvene
Cuomo, tankou rekomandasyon pou kite sant swen sante yo bay swen sante ki pi efikas ak pi bon kalite
nan operasyon restriktirasyon, fizyonman, ak re-aliyman.

Answit, sibvansyon yo pral ede devlope pwojé pami founisé swen sante yo, epitou li pral sipote pwoje
kapital, tankou konvesyon espas pou malad ki entene nan lopital an espas pou swen malad ki pa entene,
ak konvésyon swen pou malad ki pa bezwen enténe ak kapasite mezon retret pou malad ki enténe an
fom swen sante alontém ki gen mwens restriksyon.

DOH te resevwa plizye kalite gwoup aplikasyon ki soti toupatou nan eta a. Lot finansman pral disponib
nan faz pidevan pou sipote [0t pwojeé k ap gen ladan efo pou ede devlope yon sistém swen sante kalite
siperye, ki estab ak dirab sou plan finansye nan Brooklyn.

Manm Komisyon Sante Eta a, Nirav R. Shah, M. D., M.P.H., di konsa, “Mwen bat bravo pou lopital ak
mezon retret sa yo pou resous yo ak efikasite yo nan re-konfigire kabann ak sevis yo pou reyalize pi gwo
efikasite a, epi pou yo bay swen sante ki pi apwopriye pou satisfé bezwen ki idantifye nan kominote yo.
Pwojé sa yo reprezante premye egzanp sou fason enstitisyon yo — gwo ak piti ansanm — kapab jwenn
posiblite ki prezante nan yon sistem swen sante k ap vanse pou mete plis sevis ak nouvo model swen ki
baze sou malad yo.”

Prezidan DASNY, Paul T. Williams, Jr. di konsa, “DASNY pran angajman pou travay avék Gouvéne Cuomo,
Depatman Sante, ak patne swen sante nou ki toupatou nan Eta a pou bay pi bon rezilta posib pou
Nouyoke yo. Sibvansyon sa yo pral sipote amelyorasyon ak kolaborasyon k ap ranfose sevis yo, ak ofri
swen sante k ap nan avantaj kominote nou yo.”

Senate Hugh T. Farley di konsa, “Sa a se yon gwo nouvél pou Baptist Health, Glenville ak pou tout rejyon
an. Finansman sa a pral pémet yon pwoje avanse ki pral sevi granmoun aje yo ak moun andikape yo le li
ofri lojman sip0o, swen alontém pou granmoun aje yo ak 10t kalite swen nan kay nan plasman
enstitisyonel pou rezidan yo.”

Senate Steve Saland di konsa, “Efo nou te fe nan de (2) dénye ane yo pou fe endistri swen sante a vin pi
efikas te pémeét nou pran mezi enpotan k ap amelyore prensip swen an nan Eta nou nan yon mannye
fiskal. Columbia Memorial Hospital te fé konnen pwoblém sa a, epi sibvansyon HEAL NY sa a pral ede yo
kontinye tradisyon bon kalite swen yo ofri nan kominote nou an depi lontan.”

Manm Asanble Didi Barrett di konsa, “Lé pwogram HEAL NY bay préske $2,5 milyon dola pou Columbia
Memorial Hospital, | ap pote swen sante kalite siperye ak pi efikas pou fanmi nou yo. Finansman sa a
pral peémet Columba Memorial Hospital konsantre pi plis sou swen chak moun apa pou ba yo yon
tretman ki pi bon ak pi efikas.”

Sa ki anba la a se yon lis sibvansyon HEAL NY nan Capital Region:
Capital Region

Columbia Memorial Hospital $2.428.800
Baptist Health Nursing and Rehabilitation Center $8.731.982

